
TRANSPORT MASALASINI KOMPYUTERLI MODELLASHTIRISH 

 

            Maqolada oliy ta’lim muassasalarida matematik modellashtirish bilan bog’liq fanlarni o‘qitish 

zaruriyati, bunda matematik va kompyuterli modellashtirishning ahamiyati, transport masalasining amaliy 

tatbig’i qo‘llanilish sohalari kengligi, shuning uchun ularni chuqurroq o‘rganishning zarurligi, buning 

uchun esa transport masalasi matematik modelini hozirgi zamon axborot texnologiyalaridan foydalangan 

holda yechish va yechimnni grafik interfeysda tasvirlash talabalar bilimlarini yanada mustahkamlashi 

mumkinligi asoslangan holda transport masalasi tayanch yechimini topish jarayonini Delphi dasturida 

tasvirlash va o‘qitishning metodik tomonlari yoritib beriladi. 

Kalit so’zlar: matematik modellashtirish, kompyuterli modellashtirish, dasturlash tili, transport 

masalasi, tayanch yechim, shimoliy-g’arbiy usul, eng kichik elementlar usuli, grafik interfeys. 

 

КОМПЬЮТЕРНОЕ МОДЕЛИРОВАНИЕ ТРАНСПОРТНОЙ ЗАДАЧИ 

 

В статье обсуждается необходимость преподавания предметов, связанные с 

математическим моделированием в высших учебных заведениях, значение транспортной задачи в 

практическом применении и, следовательно, необходимость их углубленного изучения с 

использованием современных информационных технологий и методологические аспекты при 

обучении транспортной задачи используя графического интерфейса языка Delphi, которое может 

еще больше укрепить знания учащихся. 

Ключевые слова: математическое моделирование, компьютерное моделирование, язык 

программирования, транспортная задача, допустимое решение, северо-западный метод, метод 

минимальных элементов, графический интерфейс. 

 

COMPUTER SIMULATION OF THE TRANSPORT PROBLEM 

 

The article discusses the need for teaching subjects related to mathematical modeling in higher 

education institutions, the importance of the transport task in practical application and, therefore, the need 

for their in-depth study using modern information technologies and methodological aspects in teaching the 

transport task using the Delphi graphical interface, which can further enhance students' knowledge. 

Key words: mathematical modeling, computer modeling, programming language, transport problem, 

feasible solution, northwestern method, minimum element method, graphical interface. 

 

Kirish. Hisoblash texnikasining rivoji sonli tajriba va imitatsion modellashtirish kabi yangi tipdagi 

izlanish yo’llarini ochib berdi. Algoritmlarni yozish va ularni qaysidir algoritmik tilga o’tkazib qo’llash 

matematika, fizika, ximiya kabi fanlarga o’qitishda modellashtirish dasturlarini ko’paytirishga imkon yaratdi. 

Ana shu imkoniyatlardan foydalanib turli fanlar bo’yicha ma’ruza, labaratoriya mashg’ulotlarini 

kompyuterda tashkil qilish ta’lim to’g’risidagi qonunga qo’yilgan talablardan biridir. 

Shu bilan birgalikda, dunyo miqyosida sinovdan o’tkazilayotgan va respublikamizda amaliyotga joriy 

etish uchun tayyorlanayotgan masofaviy ta‘lim tizimini qo‘llash uchun ilmiy va amaliy tadqiqotlarni 

o‘tkazish imkoniyatlari tug’iladi. Fan mavzularini o’rganuvchilar uchun multimediali o’quv tizimlarini 

yaratish, respublikamizda rivojlanib kelayotgan mediata‘lim tizimini joriy etishga asos bo‘ladi va talab 

darajasida tizimni qo‘llash uchun ma‘lumotlar bazasi shakllanib boradi. Asosiy maqsad esa, sinovdan 

o’tkazish jarayonidayoq fanlar bo‘yicha bilim oluvchilarga zamonaviy bilimlarni (qo‘shimcha ravishda) 

yetkazib berish imkoniyatlari tug’iladi. 

Barchaga ma’lumki, zamonaviy ta’lim talabalar uchun informativ, qiziqarli va maroqli bo’lsa, 

kutilayotgan o’qitish maqsadlariga erishish mumkin. Ta’lim oluvchilarni faqatgina davr talabiga javob bera 

oladigan faol o’qitishusullari, shakllari, vositalarini qo’llash, innovatsion yondashuv va hamkorlik orqali 

motivlashtirish mumkin. 

Ta’lim texnologiyalari fanining maqsadi – ta’lim-tarbiya tizimida yangi ilg’or g’oyalarni, ta’lim 

innovatsiyalarini tatbiq etish, pedagogik jarayonni tashkil qilish va boshqarishga nisbatan noan’anaviy 

yondoshgan holda uning sifatini yanada oshirishning strategik yo’llarini izlashdan iborat. Ta’lim 

texnologiyalari qisqa vaqt mobaynida, talabaning kuchini iqtisod qilgan holda erishish lozim bo’lgan 

natijalarni ta’minlashni, sohaga oid innovatsiyalarni kirita oluvchi novator mutaxassislarni shakllantirishni 

o’z oldiga maqsad qilib qo’yadi. 

 
1-chizma. Ta’lim texnologiyalari tizimi 

Agar 1-chizmaga e’tibor qiladigan bo’lsak, ta’lim texnologiyalarining asosini ta’lim shakllari, usullari 

va vositalari tashkil etishiga guvoh bo’lamiz. Shunday ekan, kompyuter vositasida interaktiv muloqot shakli 

ham ana shunday asosiy ta’lim texnologiyalaridan deyishga asos bor. 

 Shu asnoda "inson-kompyuter" interaktiv mulokotining yangi darajasi, bunda muloqot jarayonida 

foydalanuvchi ancha keng va har tomonlama axborotlarni oladiki, mazkur xolat ta'lim, ishlash yoki dam 

olish sharoitlarini yaxshilashga imkon beradi. 

Metodika. Hozirgi paytda talabalarga optimallshtirish usullarini o’rgatuvchi fanlardan biri bu 

“O’yinlar nazariyasi va jarayonlar tadqiqoti” fanidir. “O’yinlar nazariyasi va jarayonlar tadqiqoti” fanini 

o’zlashtirish jarayonida talabalar amaliy faoliyatda duch kelinishi mumkin bo’lgan ekstremal masalalarni 

yechish usullari bilan tanishishadi [1]. 

Ushbu fanni o’qitishda ahamiyali mavzulardan biri bu transport usulidir. Transport masalasi 

amaliyotda turli sohalarda qo’llaniladi [2,3,4]. Transport masalasini energetikaga qo’llanilishi misolida 

tushuntiramiz. 

Transport masalasi elektroenergetika masalalariga qo’llanilishi quyidagicha: bu yerda mahsulot 

sifatida elektr uzatish liniyalari orqali manbalardan foydalanuvchilarga yetkazilib beriladigan elektr 

kuchlanishi hisoblanadi. Manbalar sifatida esa elektr stansiyalari yoki kichik elektr stansiyalari, 

foydalanuvchilar sifatida esa sanoat, shahar, qishloq xo’jalik korxonalari hisoblanadi. Optimizatsiyalash 

sohasi sifatida esa manbalar bilan foydalanuvchilar orasidagi elektr tarmog’i sxemasi hisoblanadi. 

Masalan, loyihalanadigan elektr ta’minlash tizimida 1,..,i n= manba nuqtalari va  1,..,j m=  shu 

elektr ta’minotidan foydalanuvchilar bor bo’lsin. Har bir manba kuchlanishi iA
, foydalanuvchi talabi 

kuchlanishi esa jB
 bo’lsin. Har bir manbadan foydalanuvchiga elektr kuchlanishini yetkazib berish narxi, 

ya’ni i - chi manbadan j -chi foydalanuvchiga yetkazib berish narxi ,i jz
pul birligi bo’lsin. 

Bu holda manbalardan foydalanuvchilarga bog’langan elektr liniyalari qurilishlari soni n m  ga teng 

bo’ladi. i - chi manbadan j -chi foydalanuvchiga yetkazib berilishi kerak bo’lgan kuchlanish esa ,i jx
 

bo’lsin, uning soni ham n m  ga teng bo’ladi. Shunday qilib, biz transport masalasiga kelamiz. 

Elektr tarmog’i uchun bo’lgan xarajatlar  ,i jz
 narxlarni foydalanuvchilarga yetkazib berilgan ,i jx

 

kuchlanish qiymati ko’paytmasiga teng bo’ladi. Shuning uchun minimallashtirilishi kerak bo’lgan xarajatlar 

ana shu ko’pyatmalar yig’indisiga teng bo’ladi. 

ij

m

i

n

j
ij XCZ = 

= =1 1  

 Kirxgofning 1-chi qonuniga asosan i -chi manbadan chiquvchi kuchlanishlar 1,2,..,j m=

foydalanuvchilarga yetkazib beruvchi kuchlanishlarga teng bo’lishi kerak: 

,

1

, 1..
m

i j i

j

x A i n
=

= =
 

 Har bir j -chi foydalanuvchi uchun unga barcha 1..i n= manbalardan yetkazib beriluvchi 

kuchlanishlar  

,

1

, 1..
n

i j i

i

x B j m
=

= =
 

bo’lishi kerak. 

 Shunday qilib biz klassik transport masalasiga ega bo’lamiz. 

Agar  transprot masalasini qo’yilishiga e’tibor beradigan bo’lsak, unda ko’pgina parametrlar 

qatnashganini ko’ramiz: 

          1-jadval 

Omborlar Do’konlar Yuk                       

zahiralari B1 B2 . . . . Bn 

A1 C11  

X11 

C12  

X12 

. . . . C1n  

X1n 

a1 

A2 C21  

X21 

C22  

X22 

. . . . C2n  

X2n 

a2 

. . . . . . . . . . . . . . . . . . . . . . . . 
 

Am Cm1  

Xm1 

Cm2  

Xm2 

. . . . Cmn  

Xmn 

an 

Yukka 

bo’lgan          

ehtiyoj 

b1 b2 . . . . bn ∑ai=∑bi 

 

 Jadval ko’rinishini kompyuter ekranida ma’lumotlar bilan ishlash imkoniyatini hisobga olgan holda 

tasvirlashda qiyinchiliklar tug’iladi, chunki ko’pgina kataklarda ikkita qiymat jo’lashgan. Bunday ko’rinishni 

endi grafik interfeysli ekranda koordinata orqali joylashtirsak qulay bo’lishi mumkin. Buni Delpphi muhitida 

amalga oshirishni ko’ramiz[5].    

Agar 2- chizmaga e’tibor beradigan bo’lsak, transport masalasini qo’yilishidagi barcha kattaliklar 

kiritilgan. Birinchi satrda do’konlar, birinchi ustunda omborlar, oxirgi ustunda zahira, oxirgi satrda ehtiyoj 

kiritilgan. Ehtiyoj va zahiralar kataklaridagi ma’lumotlarni o’zgartirish mumkin. Kataklardagi narxlar esa 

o’zgarmas qilingan. Albatta bu dastur transport masalasini o’rganish uchun bo’lgani uchun shunday qilish 

mumkin.  

Endi shimoliy-g’arbiy usul qoidalariga asosan jadvalni to’ldira boshlaymiz. Jadvalning eng yuqori 

chap burchagidagi katak bu birinchi satr va birinchi ustun kesishmasida joylashgan. Bizning misolda birinchi 

ustun qiymati 70 ga, birinchi satr qiymati esa 140 ga teng. Demak, katakka 70 soni yozilib, u birinchi 

satrning zahira qiymatidan ayriladi va 70 qiymati shu birinchi satrning keying katagiga o’tadi. Ikkinchi 

ustunda esa ehtiyoj qiymati 100 ga teng. Endi ehtiyoj zahiradan ko’p bo’lib qolyapti. Shunday qilib birinchi 

satr zahirasi shu katakda tugaydi va qolgan uchta katagiga “-“ sonlari qo’yiladi. 

2-chizma. Matrisa kataklarini dastlabki to’ldirish 

 

Bunday holda jadval ko’rinishi 3-chizmadagidek bo’ladi. 

 

 
3-chizma. Jadvalning birinchi satri to’ldirilgan hol 

 

Bir satr to’ldirilgandan keyin to’xtalish hosil qilib, talabalar bilan bo’lgan amallarni tahlil qilgan holda 

keyingi qadamga o’tish mumkin. 

Ma’lumotlar  

Xuddi shu ko’rinishda “eng kichik elementlar” usulida ham jadvallarni to’ldirib chiqish mumkin. 

Faqat ikki usulda ham jarayon algoritmi to’g’ri amalga oshirilsa bo’ldi. 

“Eng kichik elementlar usuli”ning “Shimoliy-g’arbiy usul”dan farqi shundaki, bunda katakni to’ldirish 

eng kam xarajatli yo’ldan boshlanadi. Bu eng kam xarajatli yo’l katagi avval 1-satrdan qidiriladi va hokazo. 

Agar bunday yo’llar bir nechta bo’lsa, ixtiyoriy birini tanlash mumkin. Tuzilgan algoritm bo’yicha barcha 

kataklardagi xarajatlar qiymatlari ichidan eng kichigi tanlanadi, albatta ular bir nechta bo’lsa, birinchisi 

olingan bo’ladi.  


